
ÍO. F rn m v a rp
til laga um breyting á sveitarstjórnarlögum 10. nóv. 1905.

(Lagt fyrir Alþingi 1923).

1. gr.
Þegar sýslur verða sam einaðar sam kvæ m t lögum um  nýja em bælta- 

skipun, skal í þeim sýslufjelögum, þar  sem svo s tendur  á að sýslum anns- 
embættið verður lagt niður, og fellur því und ir  hið sam einaða embætti, gerð 
sú breyting á sk ipun  sýslunefndanna, sem hjer fer á eftir.

2. gr.
Sýslum aður á ekki sæti í sýslunefndinni. Á fyrsta sýslunefndarfundi, 

sem hald inn er eftir sam einingu sýslnanna, skal sýslunefndin kjósa ú r  s inum  
flokki oddvita, og fer um  kosningu hans eftir reg lunum  um  kosningu hrepps- 
nefndaroddvita  (24. gr.). Kjörtími oddvita er ja fnan  til næstu a lm ennra  sýslu- 
nefndarkosninga. Að öðru leyti fer um  starfsemi hans, rjettindi og skyldur 
eftir þeim reglum, sem  settar eru  hjer að lútandi í sveitarstjórnarlögunum  um  
oddvita sýslunefnda. Oddviti skal hafa að lau n u m  um  árið kr. 300,00, er 
greiðist ú r  sýslusjóði.

A t h u g a s e m d i r  v i ð  f r u m v a r p  þ e t t a .

Viö 1. gr.
Eins og tekið hefir verið [fram í athugasemdum við frumvarp stjórnar- 

innar til laga um nýja embættaskipun, þykir ógerlegt, þegar sýslurnar hafa 
verið sameinaðar, að sýslumenn eigi jafnt sem áður sæti í öllum sýslunefndum 
og sjeu oddvitar þeirra. Um þetta atriði þykir nægja að vísa til ofannefndra 
athugasemda.

Við 2. gr.
Eins og kunnugt er þurfa menn ekki að hafa próf í lögum til þess að 

verða bæjarstjórar í kaupstöðum landsins, og að öðru leyti er umsækjendurn um 
þessar stöður heldur ekki sett nein sjerstök skilyrði. Það getur því ekki á neinn 
hátt verið varhugavert að fylgja sömu meginreglu við kosningu sýslunefndarodd- 
vita. Enda má benda á að yfirleitt eru störf sýslumanns sem sýslunefndaroddvita 
afar einföld, sýslusjóðsreikningar óbrotnir, og tiltölulega lílið fje, er sýslunefndir 
hafa til umráða. Það er því engum vafa undirorpið, að sýslunefndir hafa nægi- 
legt mannaval í þessar stöður.

Það er ætlast svo til að hlutaðeigandi hreppstjóri taki framvegis á mann- 
talsþingum á móti þeim sýslusjóðsgjöldum, er þar greiðast, og sendi gjöldin síðan 
til hlutaðeigandí sýslunefndaroddvita. Nú er þaö raunar svo, að allajafnan greiða



ekki nándar nærri allir oddvitar á þingunum gjöld hreppsins til sýslusjóðs, og verð- 
ur því sýslunefndaroddviti eins og hingað til hefir átt sjer stað, sjálfur að ganga 
eftir gjöldum þeim, er ekki greiðast á manntalsþingunum, en þetta er óbrotin og 
fyrirhafnarlítil innheimta, þar sem beinn aðgangur er að oddvitum hreppsfjelaganna.

Þegar þess er gætt að bæjarsjóðir greiða bæjarstjórum laun, og vænta 
má að sýslunefndir í framtíðinni fari einnig fram á að kjósa sjer sjálfar oddvita, sem 
öll sanngirni mælir með að þeim sje heimilað, þykir eftir atvikum rjett að sýslu- 
sjóðirnir launi oddvita sýslunefndanna.


